
ХАМАРАН ПЕРРЕМЕШ АРХИТЕКТОРА АСАНСА 
Ҫак кунсенче чӑвашран тухнӑ 

I тӗнчипе паллӑ архитектор Петр 
•Егорович Егоров ҫуралиӑранпа 
* 275 ҫул ҫитнине халалласа Чӑваш 
| патшалӑх гуманитари ӑслӑлӑхӗ-
сен институтӗнче асӑну каҫӗ 

иртрӗ. Унта республикӑри паллӑ 
искусствоведсемпе художниксем, I 
ученӑйсем, ЧР Строительство! 
тэта Культура министерствисен' 
специалисчӗсем, ЧНК хастарӗсем I 
хутшӑнчӗҫ. 

иконостас, 4 енчен кӗмелли алӑк-
сем - ҫакӑ йӑлтах культура, архи­
тектура тата ӳнер искусствин чи 
ӗлккен тӗслӗхӗ пулса тӑраҫҫӗ. 

Унӑн Ҫуллахи сад картине те чан-
чан искусство, тӗнчери чи илемлӗ 

АСДННА каҫа институт директоре 
В.С.Григорьев уҫрӗ: "Чӑваш халӑхӗн 
паллӑ ывӑлӗ П.Е.Егоров архитектор 
- Тӑван ҫӗршывшӑн чи пысӑк та 
пархатарлӑ ӗҫсем тунӑ ҫынсенчен 
пӗри. Хӑйӗн мӗн пур ӑс-хакӑл пуян-
лӑхне вӑл халӑха парнеленӗ, Пирӗн 
институт унӑн пурнӑҫӗпе ӗҫ-хӗлӗ 
ҫинчен "Архитектор Петр Егоров" 
кӗнеке хатӗрлесе кӑларчӗ. Авторе -
Э.Ф.Кузнецова, кӗнекене пухса хат-
ӗрлекенӗ тата редакторе - А.А.Тро-
фимов, вӑлах П.Е.Егоров архитектор 
сӑнарне монументлӑ скульптура туса 
вилӗмсӗрлетрӗ. Чӑваш наци конг-
ресӗ те паллӑ архитектор ҫинчен 
брошюрӑсем, буклетсем хатӗрлесе 
кӑларчӗ, юбилей ячӗпе мероприяти-
сем ирттерчӗ", - терӗ. 

Тӗнчипе палӑрнӑ чӑваш архитек-
торӗн ӗлккен ӗҫӗсем паянхи кун та 
Питӗр хулине илем куреҫҫӗ. Искус -
ствоведени докторе А.А.Трофимов 
та унӑн ӗҫне хакласа сӑмах каларӗ: 
"П.Е.Егоров вырӑс классицизмӗн 
юхӑмне йӗркелесе яраканӗсенчен 
пӗри пулнӑ. Ун ҫинчен историксем-
пе журналистсем сахал мар ҫырнӑ, 
анчах та вӑл чӑваш иккенне палӑр-
тасшӑн пулман. Халӗ институт кӑ-
ларнӑ кӗнекере унӑн ӗҫне тӗплӗн 
ҫутатма тӑрӑшрӑмӑр. Э.Ф.Кузнецова 
институт архиве валли шаршан чухлӗ 
ал ҫырӑвӗ, сӑн ӳкерчӗксем, доку-
ментсем илсе килчӗ. Паллах, ку 
кӗнеке тухнӑ хыҫҫӑн ҫӗннине темех 
калаймӑн, анчах ҫак юбилей кунӗнче 
П.Е.Егоров архитекторӑн чи 
пӗлтерӗшлӗ, чи хаклӑ ӗҫӗсене па-
лӑртса хӑвармаллах". 

Петр Егоров Санкт-Петербургра 
1753 ҫулта ӗҫлеме пуҫланӑ. Унӑн чи 
малтанхи ӗҫӗ - Екатерина чиркӗвӗ. 
1763 ҫулта вӑл II Кӗтерне хушнипе 
ҫак чиркӗвӗн проектне хатӗрленӗ. 
Пурӗ пилӗк ҫул ӗҫленӗ. Проект вара 
Балтика тӑрӑхӗнчи православи хра-
мӗсене тумалли тӗслӗх пулса тӑнӑ. 
Халӗ Эстонири асӑннӑ чиркӳ ҫине 

• П.ЕГОРОВ АРХИТЕКТОР ПАЛӐКӖ УМНЕ ЧЕЧЕКСЕМ ХУНА САМАНТ. 
ҫав чиркӗвӗн авторе П.Егоров пулни 
ҫинчен Асӑну хӑми ҫакнӑ, анчах та 
вӑл чӑваш пулнине палӑртман. 

1768 ҫулта П.Егоров хӑй вӗренте-
кенӗпе пӗрле Мрамор кермен про­
ектне хатӗрлеме пуҫланӑ. 1785 ҫулта 
ӑна йышӑннӑ. Майра патшана кер­
мен питӗ килӗшнӗ, архитектора вӑл 
чаплӑ йышӑннӑ, пысӑк укҫа тӳленӗ. 
Ҫавӑн хыҫҫӑн П.Е.Егоров вара лай-
ax пурӑнма пуҫланӑ. 1769-1774 ҫул-
сенче П.Егоров Нева шывӗ ҫумӗнчи 
павильон проектне хатӗрлекен кон­
курса хутшӑннӑ, иккӗмӗш вырӑн 
йышӑннӑ. Ун хыҫҫӑн Спиридовпа 
Синявин адмиралсен керменӗсен 
проекчӗсене тунӑ. Чаплӑ архитекто­
ра Хӗллехи кермен, Смольнӑйри 
мӑнастир проекчӗсене тунӑ ҫӗре 
хутшӑнтарнӑ. Раштав чиркӗвӗ вара 
- унӑн чи чаплӑ ӗҫӗсенчен пӗри. 5 
купол, 4 апилястор, капители, 3 

ӗҫсенчен пӗри тесе шутлаҫҫӗ. Пӗтӗм 
тӗнче ун ҫинчен калаҫать. 

Францирен пӗр паллӑ ҫын ҫавна 
ятарласа курма килнӗ хыҫҫӑн ҫапла 
каланӑ: "Килтӗм, куртӑм, халӗ ӗнтӗ 
чун лӑпланчӗ. Ҫакӑн пек чаплӑ 
япалана курнӑ хыҫҫӑн киле тулли 
кӑмӑлпа таврӑнатӑп". 

Гуманитари ӑслӑлӑхӗсен инсти-
тучӗн ӗҫченӗ В.Г.Харитонова П.Е.Его-
ров ҫинчен кӗнеке хатӗрленӗ май 
уйрӑм фонд йӗркелени пирки 
пӗлтерчӗ. Халӗ унта пурӗ - 14 папка. 
Упранакан материалсен хушшинче ар-
хитекторӑн пурнӑҫӗпе ӗҫ-хӗлне ҫута-
такан сӑн ӳкерчӗксем, портрет, 
вӗреннӗ чухнехи тата чаплӑ проект-
сем тунӑ чертежсен копийӗсем, ҫав 
шутра - Мрамор керменпе Раштав 
чиркӗвӗн, Ҫуллахи сад картин проек-
чӗсем, ӑна пӑхса ҫитӗнтернӗ ҫынсен 
сӑн ӳкерчӗкӗсем - пурӗ 800 экспонат. 

Паллӑ архитектора асӑнса йӗрке-
ленӗ каҫра Иван Ведянин ӗҫ-хӗлӗпо 
пурнӑҫӗ ҫинчен хатӗрлесе кӑларнӑ 
кӗнекене те пахаларӗҫ. 

Сӑмах юлашкинчен паянхи архи­
тектура ҫине куҫрӗ. ЧНК президенчб 
Г.Н.Архипов Шупашкар архитектура 
тӗлӗшӗнчен пӑхсан чӑваш халӑхӗн 
шӗкӗр хули пек курӑнманни ҫинчен 
пӑшӑрханса калаҫрӗ. 

- Пирӗн хамӑрӑн чӑваш архитекту 
рине аталантармалла. Шупашкар хула 
архитектуринче паянхи кун чӑвашлӑх 
ҫук, чӑваш тӗррипе, чӑваш символё-
семпе, тӗсӗпе усӑ курмаҫҫӗ. Хулан 
ҫурҫӗр пайӗнче симӗс куполсем, мечӗ! 
евӗр симӗс тӑрӑсем пӗр вӗҫӗмсйр 
ӳссех пыраҫҫӗ. Эпир «тутарлансах» 
каятпӑр капла, - терӗ вӑл. 

- Архитекторсем Хусантан вӗрен-
се тухнӑ, ҫавӑнпа вӑл, - сӑмах 
тӗртсе илчӗ Чӑваш халӑх художники 
Праски Витти. 

- Хула варринче пушӑ вырӑм 
сахаллансах пырать, - терӗ малалла 
Г.Н.Архипов., - Парксенчи йывӑҫсе-
не касса ҫӗнӗрен те ҫӗнӗ ҫуртсем 
тӑваҫҫӗ. Строительство техникумб 
умӗнче мӗн чухлӗ йывӑҫа кассп 
тӑкнӑ. Ҫуртсене ҫул хӗрринех 
тӑваҫҫӗ. Патшалӑх банкӗпе электри 
чество таварӗсем сутакан лавккн 
хушшине казино чиксе лартрӗҫ. Ярое 
лавль урамӗ тӗп урам пекех сарлаки 
пулмалла, унта та каллех ҫуртсем 
хӑпартаҫҫӗ. Пятницкий кӗперӗ патб 
нче бензоколонка туса хучӗҫ. "По 
беда" кинотеатрпа Хусанкай урамй 
хӗресленнӗ вырӑнта - пурӑнмалли 
сурт, унӑн чӳречи ҫумӗнчех тепйр 
ҫурт ҫӗкленет. Чечек клумбисем 
пулмалла вӗт унта. Республика ли 
памӗнче сквер пур. Ҫынсем вӗҫӗмих 
пырса ҫӳреҫҫӗ, канаҫҫӗ, уҫӑлаҫҫб 
Наци музейӗн ҫуртне туса хучбд 
Мӗн чӑвашлӑхӗ пур унта? Юрать, 
ятне чӑвашла ҫырса хучӗҫ. АтЛн 
хӗрринчи юхан шыв портне завод 
корпусе пек туса лартрӗҫ. Ур.1м 
ячӗсене чӑвашла ҫырнӑ, анчах 
йӑнӑш мён чухлӗ! Куҫару комиссийА 
пур ҫӗртех. 

Пухӑннисем хула архитектуринчп 
чӑвашлӑха аталантармалли пирки 
чылай сӗнӳ пачӗҫ. 

Л.САЧКОВЛ 


